
A. KUADRI LIGJOR DHE FISKAL NË LIDHJE ME KONTABILITETIN  

I. Vështrim i përgjithshëm mbi ligjet që ndikojnë në të bërit biznes në Republikën 

e Shqipërisë  

Mjedisi i biznesit në Shqipëri rregullohet nga një kuadër ligjesh, rregulloresh dhe standardesh të 

krijuara për të garantuar transparencë, llogaridhënie dhe qëndrueshmëri në raportimin financiar. 

Kuptimi dhe respektimi i këtyre ligjeve dhe rregulloreve është thelbësor për kontabilistët, auditorët 

dhe bizneset që operojnë në Shqipëri për të siguruar raportimin e duhur financiar dhe përputhjen 

me kërkesat ligjore, për t'u siguruar që ata të funksionojnë brenda kornizës ligjore dhe të ruajnë 

transparencën, saktësinë dhe llogaridhënien në raportimin e tyre financiar. Pajtueshmëria me këto 

rregulla jo vetëm që ndihmon në shmangien e ndëshkimeve ligjore, por gjithashtu rrit reputacionin 

dhe besueshmërinë e njësisë ekonomike midis palëve të interesuara. 

Tabela më poshtë paraqet një listë të detajuar të ligjeve dhe rregulloreve më kryesore që lidhen me 

njësitë ekonomike raportuese dhe kontabilitetin e tyre në Shqipëri: 

Nr. Ligji 1 Ndikimi në aktivitetin e njësisë ekonomike dhe më gjerë 

1.  Ligji për tregtarët dhe shoqëritë 

tregtare. 

Nr. 9901 date 14 prill 2008. 

 

Ligji për shoqëritë tregtare përcakton kërkesat për mbajtjen e 

regjistrimeve kontabël.  

Ndikon në dhënien dhe paraqitjen e informacionit financiar.  

Ndikon në praktikat e qeverisjes dhe llogaridhënies së shoqërive 

tregtare. 

2.  Ligji për Regjistrimit e Biznesit 

(Nr. 9723 datë 3 maj 2007.  

Kërkon që bizneset të regjistrohen dhe të japin informacione të 

sakta. Siguron transparencë dhe llogaridhënie në operacionet e 

biznesit. 

3.  Ligji për Procedurat Tatimore 

Nr. 9920 date 19 maj 2008.  

Përcakton se si përgatiten të dhënat dhe deklaratat tatimore.  

Kërkon respektimin e afateve dhe procedurave tatimore.  

Rrit transparencën në raportimin tatimor. 

4.  Ligji për tatimin mbi të ardhurat 

Nr. 29/2023  Data e futjes në fuqi  

pjesërisht në 1 janar 2024, dhe  

pjesërisht në 1 janar 2025.  

Përcakton llogaritjen e të ardhurave të tatueshme dhe detyrimit 

tatimor të individëve dhe njësive ekonomik. 

Ndikon në planifikimin financiar dhe buxhetimin e qeverisë.  

Kërkon gjurmim të saktë të të ardhurave dhe shpenzimeve të 

raportuara. 

5.  Ligji për faturën dhe 

monitorimin e qarkullimit. 

Nr. 87/2019, data e hyrjes në fuqi 

në mënyrë graduale nga 1 janar 

2021 deri 1 shtator 2021. 

Përcakton mënyrën e lëshimit të faturës fiskale dhe elementeve 

përbërës të saj. Ndihmon në rregullimin e transaksioneve midis 

njësive ekonomike dhe të këtyre të fundit me konsumatorët dhe 

me njësitë e qeverisjes vendore dhe qendrore. 

Lehtëson raportimin dhe monitorimin on-line të faturave 

elektronike. Një masë efikase në luftën kundër evazionit fiskal.  

6.  Ligji për Tatimin mbi Vlerën e 

Shtuar (TVSH) 

Nr. 92/2014 data e hyrjes në fuqi 

1 janar 2015 

Kërkon raportim dhe pajtueshmëri të rregullt të TVSH-së. 

Ndikon në menaxhimin e fluksit të parasë për shkak të pagesave 

të TVSH-së.  

Kërkon faturim dhe mbajtje të saktë të shënimeve. 

 
1 Te gjitha këto ligje mund ti gjeni në faqen zyrtare te tatimeve: https://www.tatime.gov.al/c/6/legjislacioni 

Nr. Ligji 1 Ndikimi në aktivitetin e njësisë ekonomike dhe më gjerë 

7.  Ligjet për Sigurimet Shoqërorë 

dhe Shëndetësore. 

Më kryesorët, Ligji nr. 7703 date 

11 maj 1993 dhe 9136 date 11 

shtator 2003. 

 

Kërkon respektimin e kontributeve të punëdhënësit për 

sigurimin shëndetësor, pensione, pa aftësi për punë etj. 

Përcakton rregullat dhe normat e llogaritjes së drejtë të 

pensioneve dhe përfitimeve të tjera nga sigurimet. 

Siguron raportim të saktë të kontributeve dhe derdhjen e tyre në 

institucionet përkatëse.  

8.  Marrëveshjet për shmangien e 

tatimit të dyfishtë me vende të 

tjera. Deri në fund të vitit 2023 

janë nënshkruar 43 marrëveshje 

me vende të ndryshme nga të 

cilat 41 janë në fuqi. 

Shmangin taksimin e dyfishtë mbi të ardhurat e fituara në vende 

të ndryshme.  

Lehtësojnë tregtinë dhe investimet ndërkufitare.  

Ofrojnë qartësi mbi detyrimet tatimore dhe redukton rrezikun e 

evazionit fiskal. 

9.  Interpretime teknike të 

Drejtorisë së Përgjithshme të 

Tatimeve (DPT). 

Ofrojnë qartësi në zbatimin e ligjeve dhe rregulloreve tatimore. 

Ndihmon bizneset të kuptojnë çështjet komplekse të taksave dhe 

kërkesat e pajtueshmërisë.  

Reduktojnë rrezikun e keqinterpretimit dhe mosrespektimit të 

ligjeve tatimore. 

 

Më poshtë trajtohen disa nga aspektet më të rëndësishme të këtyre ligjeve duke u fokusuar te 

përmbajtja dhe ndikimi i tyre në fushën e kontabilitetit dhe raportimit financiar:  

1. Ligji Nr. 9901/2008 Për tregtarët dhe shoqëritë tregtare 

Ligji Nr. 9901/2008 për shoqëritë tregtare përfshin një gamë të gjerë dispozitash thelbësore për 

formimin, funksionimin, administrimin dhe shpërbërjen e subjekteve tregtare. Ligji Nr. 9901/2008 

për Shoqëritë Tregtare ndikon ndjeshëm në aspekte të ndryshme të kontabilitetit brenda një 

kompanie. Nga pjesët më të rëndësishme të Ligjit Nr. 9901/2008 për Shoqëritë Tregtare, dhe 

ndërlidhjen e tij me kontabilitetin mund të përmendim: 

1.1. Formimi dhe regjistrimi i shoqërive tregtare 

Ligji Nr. 9901/2008 përcakton mënyrën e krijimit të një shoqërie, duke përfshirë kërkesat për 

regjistrim, dokumentacion dhe status ligjor. Siguron që kompanitë të njihen ligjërisht si palë në 

ambientin e biznesit dhe të mund të operojnë brenda juridiksionit të caktuar.  

Në varësi të formës juridike të organizimit të biznesit, ligji vendos domosdoshmërinë e mbajtjes së 

regjistrave fillestarë financiarë, si kontributet e kapitalit, të cilat duhet të regjistrohen me saktësi në 

librat e kompanisë, dhe të ndiqet derdhja ose pagimi i tyre në shoqëri. Këto të dhëna përbëjnë bazën 

për bilancet fillestare dhe pasqyrat financiare. Në disa raste, ligji kërkon që në statutin e shoqërisë të 

caktohet dhe emri i Audituesit ligjor.  

Ligji kërkon gjurmim dhe raportim të saktë të kapitalit aksionar, duke përfshirë transaksionet e 

aksioneve, dividendët dhe ndryshimet në pronësi. Kontabiliteti i duhur për kapitalin e aksionarëve 

siguron transparencë dhe pajtueshmëri me kërkesat ligjore. 

Janë të shumta rastet kur kapitali themeltar përbëhet nga elemente të ndryshëm në natyrë (jo para), 

si p.sh., ndërtesa, toka, pajisje, etj. Në këto raste standardet e kontabilitetit kërkojnë që kontributet 

në natyrë të vlerësohen me vlerën e drejtë, dhe këtë duhet ta bëjnë ekspertë të fushës nëpërmjet një 

raporti të veçantë ekspertimi. 

Kujdes! Është e kuptueshme që disa shoqëri para se ato të krijohen, ndeshen me shpenzime 

të ndryshme, kryesisht të konsulencës juridike në hartimin e statutit apo në legalizimin e 

disa dokumenteve zyrtare siç e kërkon ligji vendas. Nuk është e qartë nga pikëpamja se si 

shoqëria duhet të regjistrojë dhe raportojë shpenzimet që ndodhin para krijimit të shoqërisë, (të 

njohura apo të panjohura fiskalisht) sepse deri në momentin e përfundimit të procesit të regjistrimit 

(dalja e Çertifikatës së regjistrimit ose NIPT-i), shoqëria nuk ka as personalitet juridik dhe as tatimor, 

dhe sipas ligjeve aktuale tatimore, shpenzime të tilla nuk njihen fiskalisht, sepse faturat nuk janë 

lëshuar në emër të shoqërisë ende të pa regjistruar.  

 

1.2. Llojet e shoqërive tregtare 

Ligji Nr. 9901/2008 përcakton format e ndryshme të subjekteve tregtare (p.sh., shoqëri me përgjegjësi 

të kufizuar, shoqëri aksionare, shoqëri komandite, ortakëri, etj) dhe karakteristikat e tyre specifike 

ligjore. Kjo ndihmon pronarët e bizneseve të zgjedhin strukturën e duhur për aktivitetin që duan të 

zhvillojnë. 

Lloje të ndryshme shoqërish (p.sh., shoqëri me përgjegjësi të kufizuar, shoqëri aksionare) kanë 

kërkesa të ndryshme për strukturën e kapitalit, emetimin e aksioneve dhe si rrjedhojë ato ndikojnë 

në regjistrimet kontabël të kapitalit. Regjistrimi i duhur i kapitalit aksionar, transaksioneve të 

kapitalit neto dhe i dividendëve për tu shpërndarë është i detyrueshëm. 

1.3. Administrimi e shoqërive tregtare 

Ligji Nr. 9901/2008 vendos rregullat për administrimin dhe mbikëqyrjen e shoqërive tregtare, duke 

përfshirë rolet dhe përgjegjësitë e drejtuesve të lartë si p.sh., Anëtarët e asamblesë ose Anëtarët e 

Bordit, Administratorit dhe Ortakëve ose Aksionarëve. Ai përcakton të drejtat dhe detyrimet e 

secilës palë, në funksion të mirë menaxhimit të aktivitetit dhe sigurimit të përputhshmërisë ligjore 

brenda shoqërisë. 

1.4. Të drejtat dhe detyrimet e aksionarëve 

Ligji Nr. 9901/2008 detajon të drejtat dhe detyrimet e aksionarëve, duke përfshirë të drejtat e votës, 

të drejtat e marrjes se dividendëve dhe mekanizmat për mbrojtjen e interesave të aksionarëve në 

minorancë.  

Në aspektin kontabël, të drejtat dhe detyrimet midis shoqërisë dhe ortakëve ose aksionarëve, 

kërkojnë dhënien e shpjegimeve të detajuara në lidhje me natyrën e tyre, afatet e ripagimit dhe nëse 

zbatohen interesa apo jo. 

Kujdes! Pagesat për shlyerjen e detyrimeve ndaj ortakëve ose aksionarëve nuk duhet të 

cenojnë aftësinë likuiduese të shoqërisë. Si rregull pagesat kundrejt ortakëve dhe 

aksionarëve nuk mund t’i paraprijnë pagesës së detyrimeve ndaj palëve të treta nëse këto 

të fundit janë në afatin e duhur për tu paguar. 

1.5. Të drejtat dhe detyrimet e drejtuesve të lartë 

Ligji Nr. 9901/2008 ngarkon me detyrë Administratorin të drejtojë shoqërinë me besnikëri ndaj 

ortakëve ose aksionarëve dhe të sigurojë një trajtim të drejtë të mbrojtjes së interesave të 

investitorëve. Administratori është përgjegjës për aktivitetin e përditshëm të shoqërisë, dhe mban 

peshën kryesore në arritjen e objektivave të përcaktuara nga Asambleja e Ortakëve apo Bordi 

Drejtues. 

1.6. Struktura e kapitalit 

Ligji Nr. 9901/2008 rregullon emetimin, transferimin dhe riblerjen e aksioneve. Ligji u kërkon 

shoqërive tregtare të mbajnë një vlerë kapitali të tillë, e cila garanton mos cenimin e interesave të 

kreditorëve.  Ligji kërkon që kompanitë të kenë një kuadër të qartë dhe ligjor për menaxhimin e 

burimeve të tyre financiare në raport me detyrimeve ndaj aksionarëve. 

Në aspektin e kontabilitetit, shoqëritë duhet të evidentojnë të gjitha elementet përbërëse të 

kapitaleve të veta, llojin e aksioneve dhe zotëruesit final të kuotave apo të aksioneve. Këto 

informacione jepen në pasqyrën e Bilancit, dhe në shënimet shpjegimet. Drejtuesit kanë detyrimin 

ligjor të bëjnë azhurnimin e të dhënave në regjistrin tregtar dhe atë të përfituesve pas çdo 

transaksioni të shit-blerjes së kuotave ose aksioneve, dhe të kujdesen që të paguhen taksat respektive 

nëse këto transaksione rezultojnë të tilla. 

1.7. Bashkimet dhe blerjet midis shoqërive tregtare 

Ligji Nr. 9901/2008 jep orientimet kryesore për bashkimet, blerjet dhe riorganizimet e shoqërive 

tregtare. Ai siguron që transaksionet e tilla të kryhen në mënyrë transparente dhe duke pasur 

parasysh të drejtat e të gjithë palëve të interesuara. 

Kontabiliteti në raste të kombinimeve të biznesit, transferimit të aktiveve dhe konsolidimit të 

pasqyrave financiare merr një rëndësi të veçantë, jo vetëm për kompleksitetin që paraqesin këto të 

transaksione, por edhe për faktin që vlerësimi dhe regjistrimi i duhur i aktiveve dhe detyrimeve 

është vendimtar gjatë këtyre proceseve. 

1.8. Raportimi financiar dhe auditimi 

Ligji Nr. 9901/2008 kërkon raportime të rregullta financiare dhe auditim të pavarur të pasqyrave 

financiare për të siguruar transparencë, saktësi dhe llogaridhënie të aktivitetit të shoqërisë tregtare. 

Ai kërkon të mbrohen interesat e aksionarëve, kreditorëve dhe palëve të tjera të interesuara. 

Formati i raportimit të pasqyrave financiare ndryshon në varësi të natyrës së aktivitetit dhe 

madhësisë së njësisë ekonomike si nga forma ashtu edhe nga përmbajta. Industri të veçanta si p.sh., 

ato në sektorin bankar dhe atë të sigurimeve, përdorin formate raportimi më specifike, dhe 

informacioni shpjegues është më i detajuar. 

1.9. Shpërbërja dhe likuidimi 

Ligji Nr. 9901/2008 sanksionon procedurat për shpërbërjen dhe likuidimin e shoqërive, duke 

përfshirë shpërndarjen e aktiveve dhe shlyerjen e detyrimeve. Ai siguron mbylljen e rregullt të 

aktivitetit të bizneseve dhe mbrojtjen e të drejtave të kreditorëve. 

Procesi i likuidimit ka një ndikim të veçantë në kontabiliteti sepse kërkon llogaritje të sakta për 

mbylljen e aktivitetit të shoqërisë, duke përfshirë vlerësimin dhe shpërndarjen e aktiveve, shlyerjen 

e detyrimeve dhe përgatitjen e pasqyrave financiare përfundimtare. 

1.10. Përputhshmëria ligjore dhe rregullatore 

Ligji Nr. 9901/2008 përcakton kërkesat rregullatore dhe mekanizmat e zbatimit për të siguruar 

përputhjen me ligjin. Ai mbron integritetin e mjedisit të biznesit dhe promovon konkurrencën e 

ndershme. Siguron që shoqëria të jetë në përputhje me kërkesat e raportimit rregullator, duke 

përfshirë deklarimet periodike tatimore, regjistrimet ligjore dhe pagesat. Regjistrimet e sakta 

kontabël janë thelbësore për përmbushjen e këtyre detyrimeve. 

1.11. Kontrollet e brendshme dhe menaxhimi i rrezikut 

Ligji Nr. 9901/2008 thekson rëndësinë e kontrolleve të brendshme për të parandaluar mashtrimin, 

për të siguruar saktësinë e të dhënave financiare dhe për të mbrojtur pasuritë. Kontrollet e 

brendshme efektive janë të rëndësishme për raportimin financiar të besueshëm. 

 

1.12. Transparenca dhe informacioni 

Ligji Nr. 9901/2008 kërkon sigurimin e transparencës në raportimin financiar dhe dhënien e 

informacionit financiar te palët e interesuara, duke përfshirë aksionarët, kreditorët dhe autoritetet 

rregullatore. 

 

Kuptimi i këtyre pjesëve kryesore të Ligjit për Shoqëritë Tregtare është thelbësor për këdo që është 

i përfshirë në formimin, menaxhimin ose mbikëqyrjen e një biznesi. Këto dispozita sigurojnë që 

kompanitë të operojnë në mënyrë të ligjshme, transparente dhe të përgjegjshme, duke mbrojtur 

interesat e aksionarëve, punonjësve, kreditorëve dhe komunitetit më të gjerë. Pajtueshmëria me këto 

rregullore jo vetëm që ndihmon në shmangien e çështjeve ligjore, por gjithashtu rrit reputacionin 

dhe qëndrueshmërinë e shoqërisë.   

Ligji Nr. 9901/2008 për shoqëritë tregtare ndikon thellësisht në praktikat e kontabilitetit brenda një 

shoqërie duke vendosur kërkesa për raportimin financiar, auditimin, strukturën e kapitalit dhe 

pajtueshmërinë. Sigurimi i të dhënave të sakta dhe transparente të kontabilitetit është thelbësor për 

pajtueshmërinë ligjore, besimin e palëve të interesuara dhe shëndetin e përgjithshëm financiar të 

shoqërisë. Shoqëritë duhet t'u përmbahen këtyre kërkesave ligjore për të ruajtur statusin e tyre të 

shoqërisë, për të shmangur ndëshkimet dhe për të nxitur një mjedis transparent biznesi. 

2. Ligji i regjistrimit të biznesit dhe organizimi i Qendrës Kombëtare të Biznesit 

Ligji nr. 9723/2007, i miratuar më 3 maj 2007, krijon Qendrën Kombëtare të Regjistrimit (QKB, por 

njihet gjerësisht edhe me shkurtimin QKR) në Shqipëri, e cila centralizon regjistrimin e bizneseve, duke 

synuar thjeshtimin dhe thjeshtimin e procesit të regjistrimit të biznesit. Ky ligj ka një ndikim të 

rëndësishëm në kontabilitetin dhe raportimin financiar duke promovuar transparencën, efikasitetin 

dhe pajtueshmërinë. 

2.1. Dispozitat më kryesore të ligjit nr. 9723/2007 për regjistrimin e bizneseve janë: 

- Krijimi i QKB-së 

QKB është përgjegjëse për regjistrimin e bizneseve, mbajtjen e regjistrit kombëtar të bizneseve dhe 

sigurimin e aksesit publik në informacionin e biznesit. 

Ajo funksionon si një sportel i vetëm për regjistrimin e bizneseve, duke reduktuar barrierat 

burokratike dhe duke përshpejtuar procesin e regjistrimit. 

- Sistemi i centralizuar i regjistrimit 

Bizneseve u kërkohet të regjistrohen në QKB, e cila më pas përditëson autoritetet përkatëse, përfshirë 

tatimet dhe agjencitë e sigurimeve shoqërore. Sistemi i centralizuar siguron që të gjitha 

informacionet e lidhura me biznesin të jenë të konsoliduara dhe të realizueshme nga një pikë e 

vetme. 

- Qasja publike në informacion 

QKB ofron akses publik në të dhënat e regjistrimit të bizneseve, duke rritur transparencën dhe duke 

lejuar palët e interesuara të verifikojnë legjitimitetin e bizneseve. Informacioni i disponueshëm 

përfshin emrin e kompanisë, adresën, formën ligjore, aksionarët dhe pasqyrat financiare. 

- Shërbimet Elektronike 

QKB ofron shërbime regjistrimi dhe depozitimi elektronik, duke u mundësuar bizneseve të 

dorëzojnë aplikimet dhe dokumentet online. Kjo redukton shkresat dhe barrën administrative për 

bizneset.   

2.2. Ndikimi i ligjit 9723/2007 në Kontabilitet dhe Raportim Financiar 

- Transparencë e përmirësuar 

Duke ofruar akses publik në informacionin e biznesit, QKB rrit transparencën e operacioneve të 

biznesit, duke e bërë më të lehtë verifikimin e saktësisë së pasqyrave financiare nga palët e 

interesuara përfshi dhe magjistratët. Investitorët, kreditorët dhe palët e tjera të interesuara mund të 

kenë akses në informacion të besueshëm, i cili ndihmon në marrjen e vendimeve të informuara. 

- Procedura të qarta dhe të thjeshta për përdoruesit 

Sistemi i centralizuar i regjistrimit siguron që bizneset të jenë në përputhje me kërkesat ligjore dhe 

rregullatore që në fillim. Ai thjeshton procesin e dorëzimit të pasqyrave financiare dhe dokumenteve 

të tjera të kërkuara, duke siguruar përputhjen në kohë. 

- Saktësia e përmirësuar e të dhënave 

Baza e të dhënave e QKB-së shërben si një burim i besueshëm informacioni për raportimin financiar, 

duke ulur rrezikun e gabimeve dhe mospërputhjeve. Të dhënat e sakta janë thelbësore për 

përgatitjen e pasqyrave financiare që pasqyrojnë pozicionin e vërtetë financiar të një biznesi. 

- Efikasiteti në auditim 

Audituesit e pavarur mund të kenë akses në informacione të përditësuara dhe të sakta për bizneset, 

duke lehtësuar auditimet më efikase dhe efektive. Kjo çon në auditime me cilësi më të mirë dhe rrit 

besueshmërinë e raporteve financiare. 

 

2.3. Përfitimet për Magjistratët dhe profesionistët e fushës ligjore  

- Qasje dhe akses në informacione të besueshme 

Magjistratët kanë akses në informacion gjithëpërfshirës dhe të besueshëm të biznesit nëpërmjet 

QKB-së, i cili ndihmon në zgjidhjen e mosmarrëveshjeve tregtare dhe çështjeve ligjore. Ata mund të 

verifikojnë statusin e regjistrimit, pronësinë dhe gjendjen financiare të bizneseve të përfshira në 

procedurat ligjore. Ai siguron prova dhe gjurmë të qarta të aktiviteteve të biznesit dhe historisë e 

aktivitetit, e cila është thelbësore për hetimet ligjore. 

- Mbështetje në vendimet ligjore: 

Të dhënat e besueshme nga QKB-ja mbështesin magjistratët në marrjen e vendimeve ligjore të 

informuara, veçanërisht në rastet që përfshijnë mosmarrëveshje financiare, mashtrime dhe 

falimentim. Qasja në të dhënat e sakta financiare dhe informacionin e biznesit rrit cilësinë e 

vendimeve gjyqësore. 

Ligji Nr. 9723/2007 për Qendrën Kombëtare të Regjistrimit ndikon ndjeshëm në mjedisin e 

kontabilitetit dhe raportimit financiar në Shqipëri duke nxitur transparencën, efikasitetin dhe 

pajtueshmërinë. Për magjistratët, ai ofron informacion të besueshëm dhe mbështet zbatimin efektiv 

të kërkesave ligjore, duke kontribuar përfundimisht në një mjedis biznesi më transparent dhe më të 

përgjegjshëm në Shqipëri. 

II. SISTEMI TATIMOR NË RSH DHE NDËRLIDHJA E TIJ ME KONTABILITETIN 

 

1. Modeli i taksave në Shqipëri 

Është fakt që sistemi i tatimor në Shqipëri në këto 30 vite ka pësuar ndryshime të shpeshta aq sa 

është e vështirë të nxjerrësh një konkluzion se cili model mund të jetë ndjekur me siguri. Duke qenë 

se ka një perceptim të fortë për peshën e konsiderueshme që zë ekonomia e nëndheshme, dhe niveli 

i ulët i kulturës fiskale, modeli tatimor është ndërtuar në atë mënyrë që mbledhja e taksave të bëhet 

në momentin më të parë të evidentimit të të ardhurave të tatueshme, ose e quajtur ndryshe modeli 

i “tatimit në burim”. Kështu ndodh me pagat nga punësimi, me të ardhurat nga qiraja, të ardhurat 

nga dividendi, të ardhurat nga honorarët, lojërat e fatit, me taksat që lidhen me konsumin, me TVSH-

ne, dhe me taksat e tjera indirekte. Ky lloj modeli në shumicën e rasteve, i imponon palës që paguan 

për një transaksion, të llogarisë dhe të derdhë tatimin në burim në emër të palës tjetër nëse pala tjetër 

nuk është tatimpagues, duke e bërë praktikisht vetë deklarimin e palës përfituese të pa nevojshëm, 

ose që nuk sjell asnjë efekt, sepse teorikisht të ardhurat e raportuara janë të gjitha të tatuara.  

Sistemi tatimor shqiptar përfshin lloje të ndryshme taksash, duke përfshirë tatimin mbi të ardhurat, 

tatimin mbi vlerën e shtuar (TVSH), tatimin mbi korporatat dhe taksa të tjera. Kuadri tatimor ndikon 

ndjeshëm në mjedisin e biznesit në Shqipëri duke ndikuar në kostot e biznesit, përfitimin dhe 

kërkesat për respektimin e tyre. Politikat tatimore të strukturuara siç duhet mund të tërheqin 

investime të huaja, të stimulojnë rritjen ekonomike dhe të nxisin konkurrencën e ndershme. Në të 

kundërt, normat komplekse ose të larta tatimore mund të dekurajojnë aktivitetet e biznesit dhe të 

çojnë në evazion fiskal. 

Rastet gjyqësore shpesh lindin nga mosmarrëveshjet mbi vlerësimet tatimore, pajtueshmërinë me 

ligjet tatimore dhe interpretimet e procedurave fiskale. Këto raste kërkojnë që gjyqtarët të kenë një 

kuptim të plotë të ligjeve tatimore dhe aplikimeve të tyre për të siguruar gjykime të drejta dhe të 

sakta. 

 

2. Ligji Nr. 9920/2008 për Procedurat Tatimore 

Ligji nr. 9920 datë 19.05.2008, për “Proceduat Tatimore” (Nr. 9920/2008), përcakton qëllimin, 

objektivat dhe parimet themelore të procedurave fiskale.  

- Ai përcakton detyrat dhe përgjegjësitë e tatimpaguesve, duke përfshirë regjistrimin, 

paraqitjen e deklaratave tatimore dhe pagesën e taksave. 

- Vendos kompetencat dhe funksionet e organeve tatimore, duke përfshirë kontrollin dhe 

masat për zbatimin e tij. 

- Ofron procedura për tatimpaguesit për të ankimuar vlerësimet tatimore dhe për të zgjidhur 

mosmarrëveshjet me autoritetet tatimore. 

- Detajon gjobat për mospërputhje, duke përfshirë gjobat dhe interesat për pagesat e vonuara. 

- Ndikimi në fushën e kontabilitetit: 

- Ligji Nr. 9920/2008 urdhëron që bizneset të mbajnë të dhëna të sakta dhe gjithëpërfshirëse 

financiare për të mbështetur regjistrimet e tyre tatimore. Kjo përfshin librin e detajuar, faturat 

dhe faturat.  

- Kontabilistët duhet të sigurojnë që të gjitha transaksionet financiare të regjistrohen dhe 

deklarohen në përputhje me ligjet tatimore për të shmangur penalitetet dhe për të lehtësuar 

kontrollet e qetë. 

- Ligji Nr. 9920/2008 u jep të drejtë autoriteteve tatimore për të kryer kontrolle, duke e bërë të 

rëndësishme për kontabilistët të përgatisin dhe të paraqesin dokumente financiare që mund 

t'i rezistojnë shqyrtimit. 

 

2.1. Rëndësia për magjistratët: 

Magjistratët duhet të kuptojnë detyrimet specifike tatimore të bizneseve dhe individëve për të 

vlerësuar përputhshmërinë me ligjet tatimore dhe për të gjykuar në lidhje me mosmarrëveshje të 

cilat burojnë nga objekti i këtij ligji. 

Në çështjet gjyqësore, gjyqtarët duhet të jenë në gjendje të vlerësojnë të dhënat financiare dhe 

deklarimet tatimore të paraqitura si prova. 

Magjistratët duhet të interpretojnë me saktësi dispozitat e ligjit të procedurave fiskale për të siguruar 

që gjykimet të jenë të drejta dhe të bazuara në një kuptim të duhur të kuadrit ligjor. 

 

2.2. Afatet e deklarimeve fiskale: 

Nr. Ligji imponues Lloji i deklaratës Data e deklarimit 2 
Ndëshkimi për mos 

deklarim dhe mos pagesë 

1 Ligji nr. 92/2014 për 

TVSH-në 

Librat e shitjes dhe të 

blerjes 

Deri në datën 10 të 

muajit pasardhës 

Nuk ka gjobë  

Deklarata e TVSH-së Deri në datën 14 të 

muajit pasardhës 

5-10 mijë lek për çdo 

deklaratë të vonuar 

Pagesa e TVSH-së Deri në datën 14 të 

muajit pasardhës 

Gjobë + kamatëvonesa për 

detyrimin e pa paguar. 

2 Ligji nr. 29/2023 për 

Tatimin mbi të 

ardhurat 

Tatimi mbi të ardhurat 

personale (list pagesa) 

Deri në datën 20 të 

muajit pasardhës 

5-10 mijë lekë gjobë për çdo 

deklaratë të vonuar 

Deklarata mujore e 

tatimit në burim  

Deri në datën 20 të 

muajit pasardhës 

5-10 mijë lekë gjobë për çdo 

deklaratë të vonuar 

Pagesa e kësti i Tatimit 

mbi fitimin 

(parapagim) 

Çdo muaj deri në 

datën 30, ose çdo 

tremujor deri në 

datën 30 të muajit të 

fundit të tremujorit. 

Mospagimi dënohet me gjobë 

10% mbi masën e këstit mujor 

të papaguar.  

Deklarata Vjetore e 

Tatimit mbi fitimin e 

korporatave. 

Deri në 31 Mars të 

vitit pasardhës. 

Gjobë 5-10 mijë Lek për mos 

deklarim, plus gjobë dhe 

kamatëvonesa për detyrimin 

e pa paguar. 

Deklarata e të 

ardhurave vjetore 

individuale 

Deri në 31 Mars të 

vitit pasardhës 

Gjobë 5 Mijë lek për mos 

deklarim plus gjobë dhe 

kamatëvonesa për detyrimin 

e pa paguar. 

Deklarata për 

transferimin e çmimit 

me palët e lidhura. 

Deri në 31 Mars të 

vitit pasardhës. 

Gjobë 10 mijë Lek për çdo 

muaj vonesë. 

3 Ligji nr. 7703/1993 

për sigurimet 

shoqërore dhe 

shëndetësore 

Kontributet për 

sigurime shoqërore 

dhe shëndetësore (list 

pagesa) 

Deri në datën 20 të 

muajit pasardhës 

5-10 mijë lekë gjobë për çdo 

deklaratë të vonuar 

 
2 Nëse data e fundit e deklarimit, është ditë pushimi javore, ose dite pushimi zyrtare, atëherë data e fundit e 

deklarimit shtyhet deri ne ditën a parë të punës pas pushimeve. Por në disa raste kjo shtyrje mund të mos jetë 

e zbatueshme , si p.sh., për deklarimin e pasqyrave financiare deri ne 31 Mars të vitit pasardhës.  



11 

Ligji për Procedurat Fiskale në Shqipëri ka një ndikim të rëndësishëm në mënyrën se si subjektet 

menaxhojnë praktikat e tyre kontabël. Ky ligj përshkruan rregullat të cilat ndikojnë drejtpërdrejt në 

proceset kontabël.  

 

2.3. Kërkesat e përputhshmërisë dhe mbajtjes së regjistrimeve kontabël 

Duke qenë se deklarimi fiskal në Shqipëri është deklarim vullnetar, subjektet kanë detyrim të 

provojnë saktësinë e deklarimeve të tyre në çdo rast që i kërkohet nga organet ligj zbatuese. Ligji i 

kërkon që subjektet të mbajnë të dhëna të detajuara dhe të sakta të transaksioneve të tyre financiare. 

Kjo përfshin të gjitha dokumentet e nevojshme për të mbështetur dosjet tatimore, të tilla si faturat, 

faturat, kontratat dhe deklaratat bankare. Pajtueshmëria me këto kërkesa siguron që subjektet mund 

të ofrojnë evidencë gjatë kontrolleve tatimore dhe të shmangin gjobat për mospërputhje. 

 

2.4. Afatet e raportimit/deklarimit dhe pagesave 

Ligji nr. 9920/2008 përcakton afate strikte për dorëzimin e deklaratave të ndryshme tatimore (p.sh. 

TVSH, tatimi mbi të ardhurat, kontributet e sigurimeve shoqërore). Njësitë ekonomike duhet të 

përafrojnë praktikat e tyre kontabël me këto afate për të siguruar raportim në kohë dhe të saktë. 

Mosrespektimi i këtyre afateve mund të rezultojë në gjoba dhe tarifa interesi. 

Kontrollet tatimore dhe inspektimet 

Ligji nr. 9920/2008 u jep autoriteteve tatimore të drejtën për të kontrolluar dhe inspektuar të dhënat 

financiare të një njësie ekonomike. Prandaj, praktikat e kontabilitetit duhet të jenë të sakta për të 

shmangur pasojat e ndonjë gjobe. Kjo përfshin sigurimin që të gjitha të ardhurat janë të 

dokumentuara siç duhet dhe se ka një gjurmë të qartë për transaksionet e kryera. 

Gjobat dhe interesat për mos respektim si duhet të dispozitave të ligjeve tatimore  

Ligji nr. 9920/2008 sanksionon vendosjen e gjobave në rastet e deklarimeve të vonuara, ulje/fshehje 

të të ardhurave ose mosmbajtjen e të dhënave adekuate të kontabilitetit. Këto gjoba mund të kenë 

një ndikim të rëndësishëm financiar mbi njësitë ekonomike, duke theksuar nevojën për praktika të 

mira të kontabilitetit. Nëse taksat nuk paguhen në kohë, ligji vendos tarifa interesi për shumat e 

papaguara. Kjo kërkon kontabilitet të saktë të detyrimeve tatimore dhe pagesë të shpejtë për të 

shmangur kostot shtesë. Ligji nr. 9920/2008 funksionon në lidhje të ngushtë me Ligjet e tjera që 

formojnë kuadrin e ligjeve fiskale.  

Në rastet kur lindin mosmarrëveshje tatimore, theksi i ligjit mbi dokumentacionin e plotë bëhet 

kritik. Subjektet duhet të mbajnë regjistra kontabël të detajuar që mund të përdoren si dëshmi në 

procedurat ligjore. Kjo ndikon në mënyrën se si mbahen dhe paraqiten të dhënat e kontabilitetit në 

gjykatë. 

Kontabilistët duhet të kuptojnë ligjin e procedurave fiskale për të ofruar këshilla të sakta financiare 

dhe për të siguruar që subjektet të respektojnë detyrimet e tyre ligjore, duke reduktuar rrezikun e 

çështjeve gjyqësore. 

Ligji nr. 9920/2008 ndikon ndjeshëm në praktikat e kontabilitetit duke vendosur kërkesa strikte të 

pajtueshmërisë, mbajtjes së shënimeve dhe raportimit. Ai ndikon në mënyrën se si subjektet 

menaxhojnë të dhënat e tyre financiare, si përgatiten për kontrolle të mundshme dhe si të trajtojnë 

mosmarrëveshjet që lidhen me taksat. Për magjistratët, të kuptuarit e implikimeve të këtij ligji është 

thelbësor kur trajtohen rastet që kanë të bëjnë me pajtueshmërinë tatimore dhe raportimin financiar. 

 

3. Ligji nr. 29/2023 për Tatimin mbi të ardhurat 

Tatimi mbi të ardhurat në Shqipëri rregullohet nga ligji Nr. 29/2023  që rregullon tatimin e të 

ardhurave individuale ashtu edhe të korporatave. Fokusi kryesor i këtij ligji është krijimi i një sistemi 

që siguron që të gjitha të ardhurat e fituara brenda juridiksionit t'i nënshtrohen tatimit në një mënyrë 

të drejtë dhe të barabartë. Ligji Nr. 29/2023 ka tre pjesë kryesore: 

 

3.1. Tatimi mbi të Ardhurat Personale (TAP) 

Zbatohet për të ardhurat e fituara nga individët, duke përfshirë të ardhurat nga punësimi, nga 

biznesi, nga investimi, nga qiratë, dhurata, lojërat e fatit interesat, dhe forma të tjera të të ardhurave 

personale. 

Të ardhurat nga punësimi tatohen me një normë progresive, ku pagat e larta tatohen me norma me 

të larta se pagat e ulëta.  

Ligji Nr. 29/2023 parashikon përjashtime për paga nën një minimum të caktuar (aktualisht 40,000 

Lek në muaj) dhe zbritje të ndryshme që ulin të ardhurat e tatueshme të cilat lidhen me shpenzimet 

e shëndetit dhe arsimit (duke filluar nga viti 2025). 

Megjithëse një pjese e të ardhurave për individët tatohen që në burim, disa individëve u kërkohet të 

paraqesin deklaratat vjetore të tatimit mbi të ardhurat, zakonisht deri në fund të muajit mars të vitit 

të ardhshëm për vitin e kaluar tatimor.  

Shembull: Le të marrim një ilustrim me dy individë të cilët realizojnë të ardhura të ndryshme, dhe të llogariten 

tatimet që duhen paguar për secilin prej tyre: 

 

Nr. 
Emërtimi i të ardhurave 

vjetore 

Individi 1 Individi 2 

Përfitimi 

Bruto 

Tatim i 

mbajtur 

% e 

tatimit 

Përfitimi 

Bruto 

Tatim i 

mbajtur 

% e 

tatimit 

1 Të ardhura nga paga 1 2,220,000 3 241,800  11% 1,380,000 4 132,660 10% 

2 Të ardhura nga paga 2 (*) 0  0   540,000 5 0  0 

3 Të ardhura nga Qiratë 390,000  58,500  15% 0   0 

4 Të ardhura nga Interesa 35,600  5,340  15% 16,500  2,475  15% 

5 Të ardhura nga honorarë të 

ndryshme 

29,412  4,412  15% 0   0 

6 Të ardhura nga përkthimi 15,000  2,250  15% 0   0 

7 Fitime nga shitja e një prone 

(***) 

800,000  120,000  15% 0   0 

8 Të ardhura  nga dividendë 120,000  9,600  8% 0   0 

9 Të ardhura nga punësimi 

në Kosovë (*) 

780,000  39,000  10% 0   0 

 Totali i tatimit të mbajtur 4,390,012  480,902  11% 1,936,500  135,135  7% 

 Tatimi i llogaritur  519,902 12%  217,335 11% 

 Tatimi për tu paguar  39,000   82,200  

 

Individi 1, plotëson kushtin për deklarim sepse tejkalon shumën e të ardhurave prej 2 milion Lek në 

vit (nga vitit 2025, kufiri për deklarim ulet në 1,200,000 Lek). 

Individi 2 përveç punës së parë, ka punuar dhe në një punë të dytë për 12 muaj me një pagë mujore 

45,000 lek, dhe kësisoj plotëson kushtin për deklarim sepse është i dy-punësuar në Shqipëri, 

pavarësisht se nuk realizon të ardhura vjetore mbi 2 Milion Lek.  

 
3 Paga mujore 185,000 Lek 
4 Paga mujore 115,000 Lek 
5 Paga mujore 45,000 Lek (meqenëse paga mujore është më e vogël se 50,000 Lek, atëherë tatimi është zero). 

Nga plotësimi i Deklaratës Individuale Vjetore të të Ardhurave (DIVA) për Individin 1, del se ai 

duhet të paguajë taksa shtesë në masën 39,000 Lek, e cila rezulton prej të ardhurave nga paga në 

Kosove. 

(*) Shteti i Kosovës i taton të ardhurat nga punësimi me 10%, dhe për një rezident të Republikës së 

Shqipërisë që realizon të ardhura nga punësimi në Kosove, ai normalisht do tatohet me 15% në 

Shqipëri, por ndërkohë ka të drejtë të kreditojë tatimin e paguar në shtetin e Kosovës, dhe në Shqipëri 

ai duhet të paguajë vetëm për diferencën (780,000 x (15%-10%)=780,000 x 5% = 39,000 Lek). 

Të gjitha të ardhurat e tjera të Individ 1 janë tatuar që në burim, ndaj dhe shuma e tatimit për të 

paguar në Deklaratën Vjetore është relativisht e vogël. 

Kurse nga plotësimi i Deklaratës Individuale Vjetore të të Ardhurave (DIVA) për Individin 2, del se 

ai ka për të paguar tatime shtesë në masën 82,200 Lek. 

(**) Sistemi i sotëm i tatimit mbi pagat, për personat që punojnë në më shumë se një vend pune, nuk 

mund të realizojë llogaritjen e tatimit mbi pagën në mënyrë progresive te paga e dytë, e tretë e me 

radhë. Pra Individi 2, përfiton në mënyrë të përkohshme te vendi i dytë i punës një pagë neto më të 

madhe sesa realisht i takon. Meqë paga e dytë mujore është 45,000 lek, ajo tatohet me 0% te 

punëdhënësi i dytë por do tatohet me normën e duhur (13-23%) në momentin që Individi 2 do përgatisë 

deklaratën Individuale, dhe diferenca për të paguar është 82,200 Lek. 

(***) Fitimi nga shitja e pronës përcaktohet si diference midis çmimit të shitjes dhe kostos së blerjes. 

Duke krahasuar të dy individët, në pamje të parë duket sikur Individi 2 ka më pak të ardhura, dhe 

mund të tingëllojë anormale që individi 2 duhet të paguajë 82,200 lek në fund të vitit. Kjo nuk është 

anormale, sepse Individi 2, ka qenë i dy punësuar dhe te puna e dytë nuk i është mbajtur tatim mbi 

pagën. Këtë e tregon dhe llogaritja në fund ku Tatimi në total për individin 2 është 11% e të 

ardhurave totale dhe 12% për Individin 1. 

 

3.2. Tatimi mbi fitimin për subjektet fitim prurëse (korporatat) 

Tatimi mbi fitimin zbatohet mbi fitimin e realizuar (Të ardhura minus shpenzime) nga personat 

juridikë dhe fizikë që përfshijnë, shoqëritë me përgjegjësi të kufizuar, personat fizikë, dhe strukturat 

e tjera të biznesit. 

Norma standarde e tatimit mbi fitimin e korporatave në Shqipëri që prej vitit 2014 është në masën 

15% me disa përjashtime të përkohshme për bizneset e vogla (me xhiro nën 14 milion në vit)  për të 

cilat është zero.  

Fitimi i tatueshëm për korporatat llogariten duke zbritur shpenzimet e lejuara nga të ardhurat bruto. 

Këto shpenzime përfshijnë kostot operative, pagat, pagesat e interesit dhe kosto të tjera të lidhura 

me biznesin.  

Mbartja e Humbjeve: Bizneset lejohen të bartin humbje për të kompensuar të ardhurat e tatueshme 

në të ardhmen, zakonisht për një numër të kufizuar vitesh. 

 

Shembull. Të llogaritet tatimi mbi fitimin për shoqërinë Delta sh.p.k për vitin e aktual dhe vitin e 

mëparshëm.  

 

Nr. Emërtimi Viti Aktual  Viti i kaluar 

1 Të ardhura nga shitja e mallrave 12,689,477   9,856,221  

2 Të ardhura nga qiraja 560,880   326,860  

3 Të ardhura nga interesat 80,430   196,820  

4 Të ardhura të tjera 64,230   35,740  

Nr. Emërtimi Viti Aktual  Viti i kaluar 

5 Totali i të ardhurave 13,395,017   10,415,641  

 SHPENZIME    

6 Shpenzime për blerje mallra 7,613,686   6,406,544  

7 Shpenzime për paga 2,268,920   1,956,840  

8 Shpenzime për sigurime shoqërore 703,365   508,778  

9 Shpenzime për qira magazina 456,820   472,580  

10 Shpenzime karburant dhe transporti 135,860   165,482  

11 Shpenzime riparim mirëmbajtje 86,559   88,524  

12 Shpenzime për telefon internet 65,890   56,852  

13 Shpenzime për shërbime profesionale 650,000   543,000  

14 Shpenzime për pritje përcjellje 89,000   74,630  

15 Shpenzime për komisione bankare 26,400   27,020  

16 Provizione për mallra të skaduara 456,000   288,900  

17 Shpenzime për udhëtime e dieta 68,450   75,620  

18 Shpenzime amortizimi 238,950   248,620  

19 Shpenzime të tjera 91,086   50,462  

20 Totali i shpenzimeve 12,950,986   10,963,852  

21 Fitim (humbje) ushtrimore e aktivitetit (5-20) 444,031  (548,211) 

22 Plus shpenzime të pa njohura fiskalisht 456,000  288,900 

23 Rezultati tatimor për periudhën (21+22) 900,031  (259,311) 

24 Minus humbje nga vitet e kaluara (27) (259,311)  0  

25 Fitimi i tatueshëm (23-24) 640,720   (259,311) 

26 Tatimi mbi fitimin (25 x 15%) (96,108)   0  

27 Fitimi (Humbje) Neto (21-26) 347,923   (259,311) 

 

Shpenzime të panjohura në rastin konkret përbëhet nga provizione për mallra të skaduara, për të 

cilat shoqëria nuk ka kryer procedurën e rregullt të asgjësimit, dhe si pasojë humbja nga mallrat e 

skaduar nuk janë të njohura fiskalisht. Shoqëritë tregtare duhet të paraqesin deklarata tatimore 

vjetore për tatimin mbi fitimin, por vjelja e tatimit mbi fitimin, zakonisht bëhet gjatë vitit nëpërmjet 

pagesës në formën e kësteve të cilat vlerësohen nga administrata tatimore në bazë të treguesve të 

raportuar një vit më parë nga tatim paguesi, prognozave që llogariten nga Drejtoria e Përgjithshme 

e Taksave dhe Tatimeve. 

 

3.3. Tatimet e mbajtura në burim 

Sikurse theksohet me sipër, sistemi aktual tatimor në Shqipëri, tenton të vjelë tatimin mbi të ardhurat 

që në momentin e parë të identifikimit të Tatimi paguesit po të agjentit mbledhës të tatimit. Kjo 

njihet si metoda e mbajtje së tatimit në burim. Tatim paguesi në këtë rast është subjekti që përfiton 

të ardhurat (pagesat), por në rastet kur ky subjekt është një individ, apo një jo-rezident, agjenti 

mbledhës i tatimit në burim është subjekti që kryen pagesën kur ky i fundit është tatim pagues i 

riregjistruar (person juridik ose fizik i riregjistruar në administratën tatimore). Agjenti duhet të 

llogarisë tatimin në burim dhe ta zbresë atë nga shuma totale për t’ia paguar individit ose jo-

rezidentit për t’ia paguar administratës tatimore. 

Tatimi në burim zbatohet për një sërë të ardhurash si, dividendët, qiratë, honorarët, shërbimet 

profesionale, e drejta e autorit, etj. 

Në rastin e mbajtjes së tatimit në burim për jo rezidentët, të cilët me shumë gjasa paguajnë taksa në 

vendin ku janë rezident, ekziston një  masë lehtësuese për eliminimin e tatimit të dyfishtë. Kjo lehtësi 

zbatohet me disa vende me të Shqipëria ka marrëveshje për shmangien e tatimit të dyfishtë. 

Aktualisht Shqipëria ka marrëveshje të tilla me 43 shtete: 

 

Nr.  Shteti  
Ratifikuar me Ligj Me efekte 

Nr. datë nga data 

1 POLONI 7783 26.01.1994 01.01.1995 

2 RUMANI 7857 26.01.1994 01.01.1995 

3 MALAJZI 7822 11.05.1994 01.01.1995 

4 HUNGARI 7686 15.03.1993 01.01.1996 

5 TURQI 7858 21.09.1994 01.01.1997 

6 ÇEKI 7999 21.09.1994 01.01.1997 

7 RUSI 7950  21.06.1995 01.01.1998 

8 MAQEDONI 8305  12.03.1998  01.01.1999 

9 KROACI 7937 24.05.1995  01.01.1999 

10 ITALI 7934 17.05.1995  01.01.2000 

11 BULLGARI 8447  25.01.1999  01.01.2000 

12 SUEDI 8357  03.06.1998  01.01.2000 

13 NORVEGJI 8446  25.01.1999  01.01.2000 

14 GREQI 8000  21.09.1995  01.01.2001 

15 MALTË 8667  23.10.2000  01.01.2001 

16 ZVICËR 8597  06.04.2000 01.01.2001 

17 MOLDAVI 9036  27.03.2003  01.01.2004 

18 BELGJIKË 9051  14.04.2003  01.01.2005 

19 KINË 9383  04.05.2005  01.01.2006 

20 FRANCË 9054  24.04.2003  01.01.2006 

21 EGJYPT 9440  11.11.2005  01.01.2006 

22 HOLLANDË 9382  04.05.2005  01.01.2006 

23 KOSOVË 62/2014 19.06.2014 01.01.2016 

24 SERBI, MAL I ZI 9403 19.05.2005 01.01.2006 

25 AUSTRI  9886  10.03.2008  01.01.2009 

26  SLLOVENI  9938 26.06.2008  01.01.2010 

27 LETONI  9937  26.06.2008  01.01.2009 

28 KORE E JUGUT 9615  27.09.2006  01.01.2009 

29  BOSNJE-HERZEGOVINA 10000  29.09.2008  01.01.2009 

30 LUKSEMBURG 10094  12.03.2009    

31 IRLANDE 10214  21.01.2010  01.01.2012 

32  ESTONI 10285  03.06.2010  01.01.2018 

33 GJERMANI 10287  10.06.2010  01.01.2012 

34 KUVAJT 10292  01.07.2010  01.01.2014 

35 SPANJE 10338  21.10.2010  04.05.2011 

36 SINGAPOR 10402 24.03.2011 01.01.2012 

37 KATARI 42/2012  19.04.2012   01.01.2013 

38 INDI 167/2013 31.10.2013   

39 BRITANI E MADHE DHE IRLANDA E VERIUT 173/2013 05.12.2013 01.01.2014 

40 EMIRATET E BASHKUARA ARABE 61/2014 19.06.2014 01.01.2014 

41 ISLANDA 14/2015 26.02.2015 01.01.2017 

42 ARABIA SAUDITE 40/2019 20.06.2019 01.12.2019 

43 IZRAEL 108/2021 04.11.2021 29.12.2021 

 

Për më shumë rreth marrëveshjeve tatimore me shtete të tjera lexoni seksionin përkatës më poshtë. 

Autoritetet tatimore kanë kompetencën për të kontrolluar dhe inspektuar të dhënat e tatimpaguesve 

për të siguruar pajtueshmërinë me ligjet tatimore. Mospërputhja mund të rezultojë në gjoba, duke 

përfshirë gjobat dhe interesa. Ligji parashikon mekanizma që tatimpaguesit të kundërshtojnë 

vlerësimet tatimore, duke përfshirë ankesat administrative dhe shqyrtimin gjyqësor. 

Rëndësia për Magjistratët: 

- Magjistratët duhet të zotërojnë disa koncepte bazë të ligjit të tatimit mbi të ardhurat për të 

gjykuar në mënyrë efektive mbi mosmarrëveshjet e mundeshe me palë shtetin (përfaqësuar 

nga Drejtoria e Përgjithshme të Tatimeve). 

- Në rastet që përfshijnë evazion fiskal, gjyqtarët duhet të vlerësojnë të dhënat financiare, 

deklaratat tatimore dhe dokumentet e tjera për të vlerësuar vlefshmërinë e pretendimeve të 

palëve. 

- Magjistratët duhet të interpretojnë ligjin në mënyrë korrekte për të siguruar vendime të 

drejta dhe të drejta, veçanërisht në rastet komplekse të lidhura me taksat. 

- Kuptimi i këtyre ligjeve është thelbësor për profesionistët ligjorë (avokatët) të përfshirë në 

çështjet gjyqësore tatimore dhe për kontabilistët që sigurojnë pajtueshmërinë. 

 

Ligji Nr. 29/2023 ka disa ndikime të rëndësishme në praktikat kontabël të subjekteve tatim pagues. 

Këto ndikime i kanë rrënjët në nevojën që bizneset të respektojnë rregulloret tatimore duke siguruar 

raportim të saktë financiar.  

 

Ligji Nr. 29/2023 shpesh përshkruan metodën e kontabilitetit që njësitë ekonomike duhet të përdorin 

për qëllime tatimore duke theksuar që shpenzimet duhet të justifikohen me qëllimin e sigurimit të 

të ardhurave ose të përfitimeve. Për këtë subjektet tatim pagues duhet të bëjnë kujdes që të 

raportojnë në mënyrë të saktë të ardhurat dhe shpenzimet duke i përputhur ato me njëra-tjetrën. Ai 

përcakton në mënyrë shteruese se cilat janë të ardhurat e tatueshme dhe ato të pa tatueshme. 

 

Në dallim me ligjet e mëparshme, ligji aktual i tatimit mbi të ardhurat përcakton se disa të ardhura 

të tatueshme të cilat vijnë si përfitime nga paketat e punësimit. Të cilat më parë nuk ishin të ardhura 

të tatueshme për individët e punësimit. Psh., nëse një shoqëri paguan tarifën e pjesëmarrjes në një 

kurs trajnimi për një anëtar të personelit të saj, këto shuma futen si të ardhura të tatueshme të 

individit që ka frekuentuar trajnimet. Në gjuhën profesionale këto quhen përfitime të tatueshme nga 

punësimi. 

 

Ligji Nr. 29/2023 vendos rregulla të qarta se cilat janë shpenzimet e zbritshme dhe në çmasë ato janë 

të zbritshme. Në përgjithësi shpenzimet e pazbritshme (ndryshe të pa njohura fiskalisht), ose 

ndalohen plotësisht për shkak të natyrës së tyre ose kufizohen në masa të caktuara, për shkak se janë 

vërejtur shkelje në të kaluarën.  

Disa nga shpenzimet që ndalohen plotësisht si të zbritshme janë: 

 

Nr. Lloji i shpenzimit Arsyetimi ligjor 

1 Shpenzime që nuk mbështeten me dokumenta 

të rregullta fiskale 

Mungese dokumentacioni 

2 Shpenzime që nuk i shërbejnë aktivitetit 

prodhues 

Nuk i shërbejnë aktivitetit 

3 Shpenzime për konsum personal 6 Nuk i shërbejnë aktivitetit 

4 Shpenzime për paga që paguhen jashtë 

kanaleve bankare 

Masa për uljen e in formalitetit në 

punësim. 

 

 
6 Shpenzime për hotel dhe udhëtime personale, për blerje artikujsh shtëpiakë që nuk i nevojiten aktivitetit, etj. 

Kurse nga shpenzimet që kufizohen mund të përmendim: 

Nr. Lloji i shpenzimit Arsyetimi ligjor 

1 Konsumi i karburantit 7 deri në një % të 

caktuar mbi të ardhurat sipas sektorit apo 

industrisë se aktivitetit. 

Këto përqindje janë nxjerrë nga 

mesatarja e konsumit të karburantit në 

atë sektor apo industri përkatëse. 

2 Shpenzime për dieta dhe transferime Jo më shumë se 50% e pagës vjetore për 

të punësuarin. 

3 Shpenzimet për pritje përcjellje Jo më shume se 0.3% të xhiros 

4 Shpenzimet për sponsorizime Jo më shumë se një përqindje e caktuar 

nga ligji sipas rasteve konkrete. 

5 Shpenzime për interesa  

 

Ligji Nr. 29/2023 ka ndikim të drejtpërdrejtë mbi pasqyrat financiare dhe rezultatin financiar të një 

njësie ekonomike nëpërmjet rregullave për njohjen dhe raportimin e të ardhurave dhe shpenzimeve. 

Raportimi i saktë tatimor siguron që pasqyrat financiare paraqesin një pamje të vërtetë dhe të drejtë 

të performancës financiare të njësisë ekonomike. 

Ligji Nr. 29/2023 kërkon dhënien e informacioneve shpjeguese të caktuara në lidhje me tatimet mbi 

të ardhurat në pasqyrat financiare. Ligji Nr. 29/2023 rrit nevojën për praktika rigoroze kontabël pasi 

subjektet duhet të përgatiten për kontrolle të mundshme tatimore. Të dhënat financiare të sakta dhe 

në përputhje me ligjin reduktojnë rrezikun e ndëshkimeve me gjoba gjatë kontrolleve tatimore. 

Subjekteve u kërkohet të mbajnë të dhëna gjithëpërfshirëse që mbështesin shumat e raportuara në 

deklarimet tatimore. Kjo përfshin mbajtjen e dokumentacionit të duhur për të ardhurat, shpenzimet, 

blerjen e aktiveve afatgjatë, etj. 

Ligji Nr. 29/2023 ndikon në vendimet e biznesit, të tilla si investimet, financimet dhe shpenzimet 

kapitale. Subjektet duhet të marrin në konsideratë implikimet tatimore të këtyre vendimeve, të cilat 

pasqyrohen në të dhënat kontabël dhe pasqyrat financiare. 

Ligji Nr. 29/2023 ka një ndikim të thellë në mënyrën se si subjektet llogaritin tatimet dhe raportojnë 

performancën e tyre financiare. Kërkon menaxhim të kujdesshëm të llogarive të lidhura me taksat, 

pajtueshmëri të kujdesshme me kërkesat e raportimit dhe planifikim strategjik për të siguruar që 

pasqyrat financiare të njësisë ekonomike të jenë të sakta, në përputhje dhe reflektojnë shëndetin e 

vërtetë financiar. Për magjistratët dhe profesionistët ligjorë, të kuptuarit e këtyre ndikimeve është 

thelbësore kur kemi të bëjmë me çështje gjyqësore që përfshijnë pasqyrat financiare ose 

mosmarrëveshjet tatimore. 

 

4. Ligji i Fiskalizimit  

Ligji i Fiskalizimit në Shqipëri, i njohur zyrtarisht si “Ligji Nr. 87/2019 për Faturën dhe Sistemin e 

Monitorimit të Qarkullimit”, është një kuadër legjislativ gjithëpërfshirës që prezanton një sistem të 

detyrueshëm faturimi elektronik për të gjitha transaksionet e tatueshme brenda Shqipërisë. Qëllimi 

kryesor i ligjit është modernizimi i sistemit fiskal, rritja e transparencës në transaksionet e biznesit, 

luftimi i evazionit fiskal dhe përmirësimi i efikasitetit të administratës tatimore. 

Ligji nr. 87/2019 urdhëron që të gjitha transaksionet e biznesit, si B2B (Biznes me Biznes) ashtu edhe 

B2C (Biznes me Konsumatorin), duhet të faturohen në mënyrë elektronike duke përdorur 

 
7 Duke qenë se konsumi i karburantit shikohet si një aspekt me nuanca të theksuara abuzimi, administrata 

tatimore ka vendosur disa kufizime në masën e njohur si shpenzim i ligjshëm për aktivitetin. 

platformën e centralizuar të qeverisë. Këtu përfshihen edhe transaksionet ndërmjet bizneseve dhe 

subjekteve publike (B2G). 

Të gjitha faturat e lëshuara duhet të raportohen në kohë reale pranë organeve tatimore. Kjo 

mundëson monitorimin e menjëhershëm të qarkullimit dhe detyrimeve tatimore. 

Faturat duhet të nënshkruhen në mënyrë dixhitale nga emetuesi për të siguruar autenticitetin dhe 

integritetin. Ky nënshkrim dixhital vepron si një identifikues unik për çdo transaksion. 

Bizneseve u kërkohet të integrojnë sistemet e tyre të kontabilitetit me platformën e faturimit 

elektronik të qeverisë. Ky integrim siguron komunikim dhe transferim të pandërprerë të të dhënave 

ndërmjet bizneseve dhe autoriteteve tatimore. 

Ligji përfshin dispozita për monitorimin e respektimit të dispozitave të tij duke paraparë dhe gjoba 

për subjektet që nuk respektojnë kërkesat e faturimit elektronik. 

Ligji i Fiskalizimit është me rëndësi të veçantë për magjistratët, veçanërisht në rastet që përfshijnë 

mosmarrëveshje tatimore, procese gjyqësore tregtare dhe hetime të mashtrimit financiar.  

- Sistemi i faturimit elektronik të detyrueshëm siguron një regjistrim të besueshëm dhe të 

pagabueshëm të transaksioneve, të cilat mund të jenë prova thelbësore në procedurat ligjore. 

- Ligji nr. 87/2019 redukton gjasat e transaksioneve të pa dokumentuara ose mashtruese, duke 

siguruar kështu regjistrime financiare më të qarta dhe më të sakta gjatë çështjeve gjyqësore. 

- Në rastet që përfshijnë mosmarrëveshje mbi transaksionet financiare ose detyrimet tatimore, 

të dhënat në kohë reale dhe të dhënat dixhitale mund të përdoren për të zgjidhur konfliktet 

me saktësi dhe drejtësi më të madhe. 

- Ligji nr. 87/2019 standardizon formatin dhe përmbajtjen e faturave, duke thjeshtuar procesin 

e shqyrtimit dhe verifikimit për magjistratët gjatë proceseve gjyqësore. 

Zbatimi i Ligjit të Fiskalizimit ka një ndikim të thellë në praktikat e kontabilitetit të njësive 

ekonomike në Shqipëri: 

- Subjekteve u kërkohet të përmirësojnë softuerin e tyre të kontabilitetit për t'u integruar me 

platformën e faturimit elektronik të qeverisë.  

- Kalimi në raportimin në kohë reale kërkon që korporatat të mbajnë të dhëna financiare të 

përditësuara dhe të sakta, pasi çdo mospërputhje mund të raportohet menjëherë nga 

autoritetet tatimore. 

- Natyra në kohë reale e sistemit të fiskalizimit do të thotë që korporatat duhet të jenë të 

gatshme për auditim në çdo kohë, pasi autoritetet mund të rishikojnë menjëherë të dhënat e 

transaksionit. 

- Ligji inkurajon në mënyrë indirekte reduktimin e transaksioneve me para në dorë (Cash), 

duke promovuar praktika financiare më transparente dhe të gjurmueshme. 

- Ligji i Fiskalizimit është një hap i rëndësishëm drejt modernizimit të administratës fiskale 

dhe tatimore të Shqipërisë.  

- Për magjistratët, ligji ofron një kuadër më të qartë dhe më të besueshëm për trajtimin e 

mosmarrëveshjeve financiare dhe çështjeve të lidhura me taksat.  

- Për korporatat, ai kërkon një zhvendosje drejt praktikave më transparente të kontabilitetit në 

kohë reale, duke siguruar përputhje me kërkesat e rrepta të raportimit. 

 

5. Ligji Për Tatimin mbi Vlerën e Shtuar (TVSH) 

Ligji për Tatimin mbi Vlerën e Shtuar (TVSH) në Shqipëri, i njohur si “Ligji Nr. 92/2014 për Tatimin 

mbi Vlerën e Shtuar”, është gjithëpërfshirës dhe rregullon aplikimin, mbledhjen dhe administrimin 

e TVSH-së në vend. TVSH-ja është një taksë konsumi e vendosur mbi vlerën e shtuar të mallrave 

dhe shërbimeve në çdo fazë të prodhimit dhe të shpërndarjes. 

Ligji nr. 92/2014 kërkon që bizneset që kalojnë një kufi të caktuar të qarkullimit vjetor të regjistrohen 

për TVSH-në. Regjistrimi është i detyrueshëm për bizneset që ushtrojnë veprimtari të tatueshme, 

përfshirë furnizimin e mallrave dhe shërbimeve. Ky kufi aktualisht është 10 Milion lek. 

Ligji nr. 92/2014 përcakton transaksionet e tatueshme si furnizime mallrash dhe shërbimesh brenda 

territorit Shqipërisë. TVSH-ja zbatohet për të gjitha transaksionet e tatueshme, përveç rasteve kur 

përjashtohen me ligj. 

Ligji nr. 92/2014 përcakton normën standarde të TVSH-së, e cila aktualisht është 20%. Ai gjithashtu 

parashikon tarifa të reduktuara dhe përjashtime për mallra dhe shërbime specifike, të tilla si kujdesi 

shëndetësor, arsimi dhe shërbimet financiare, etj. 

Disa mallra dhe shërbime janë të përjashtuara nga TVSH-ja, duke përfshirë, arsimin, shërbimet e 

kujdesit shëndetësor dhe transaksionet financiare, etj. Këto përjashtime janë krijuar për të reduktuar 

barrën tatimore për mallrat dhe shërbimet thelbësore. 

Bizneset lejohen të zbresin TVSH-në që kanë paguar për blerjet e tyre nga TVSH-ja që ata faturojnë 

nëpërmjet faturave të shitjes. Nëse diferenca midis TVSH në Shitje me TVSH-në në Blerje del 

pozitive, atëherë subjekti duhet që të paguajë këtë diference në datën e caktuar të muajit pasardhës, 

pra del me TVSH të pagueshme. Por nëse kjo diference del negative, çka do të thotë që TVSH e 

paguar në blerje është me e madhe se TVSH e faturuar në Shitje, subjekti e mbart këtë shumë si 

TVSH të zbritshme (të kreditueshme) në periudhat pasardhëse, dhe në disa raste kur plotësohen 

disa kushte, subjekti bën kërkesë për rimbursim të TVSH nga organet tatimore. Në disa raste TVSH 

Kreditore (e rimbursueshme) mund të përdoret për të shlyer detyrime të tjera tatimore. 

Ligji përcakton procedurat dhe afatet për deklarimin e librave të TVSH dhe të Deklaratës s TVSH. 

Si rregull Pagesat e TVSH bëhen brenda datës 14 të muajit pasardhës.  

 

Shembull: Për të kuptuar me mirë se si funksionon TVSH-ja po marrim një shembull: 

Delta sh.p.k ushtro aktivitetin e saj si prodhuese e produkteve ushqimore (makarona), dhe në 

aktivitetin e saj normal ajo blen lëndë të parë (miell), materiale të tjera ndihmëse, që futen në procesin 

e prodhimit i cili kërkon makineri dhe pajisje të posaçme, energji elektrike, fuqi punëtore, shpenzime 

për mirëmbajtje etj. Gjatë muajit Mars dhe Prill 2024 Shoqëria Delta sh.p.k ka kryer këto transaksione 

në shitje dhe në blerje. 

 

Nr. Emërtimi 
Shuma pa 

TVSH 
TVSH TOTAL 

Shuma pa 

TVSH 
TVSH TOTAL 

  MUAJI MARS 2024 MUAJI PRILL 2025 

1 
Faturime për shitje 

makarona 
5,694,250 1,138,850 6,833,100 9,597,500 1,919,500 11,517,000 

2 
Faturime për dhënie 

ambiente me qira 
75,620 0 75,620 75,620 0 75,620 

3 
Totali i faturimeve në 

shitje 
5,769,870 1,138,850 6,908,720 9,673,120 1,919,500 11,592,620 

 
TRANSAKSIONE NË 

BLERJE 
      

4 Blerje miell nga importi 11,658,200 2,331,640 13,989,840 0 0 0 

Nr. Emërtimi 
Shuma pa 

TVSH 
TVSH TOTAL 

Shuma pa 

TVSH 
TVSH TOTAL 

5 
Fatura e energjisë 

elektrike 
865,490 173,098 1,038,588 965,820 193,164 1,158,984 

6 
Fatura për mirëmbajte 

makinerie 
268,302 53,660 321,962 305,605 61,121 366,726 

7 
Fatura për transportin 

ndërkombëtar 
456,820  456,820 0  0 

8 
Fatura për telefon dhe 

internet 
56,230 11,246 67,476 54,660 10,932 65,592 

9 
Fatura për taksat e 

bashkisë 
0  0 68,590  68,590 

10 
Fatura për blerjen e 

auto veturë 
950,450  950,450  0 0 

11 
Fatura për konsulencë 

juridike dhe fiskale  
250,600 50,120 300,720 168,400 33,680 202,080 

12 
Fatura për darkë pune 

me klientët 
24,650  24,650 0  0 

13 
Totali i faturimeve në 

blerje 
14,530,742 2,619,764 17,150,506 1,563,075 298,897 1,861,972 

14 Diferenca (3-13)   (1,480,914)     1,620,603    

15 
TVSH e kreditueshme 

nga muaji kaluar 
  0      (1,480,914)   

16 
TVSH e pagueshme 

(kreditueshme) 
  (1,480,914)     139,689    

 

Sikurse duket nga tabela, në muajin Mars 2024 shoqëria ka paguar më shumë TVSH në blerje për 

shkak se ka bërë një import të lëndës së parë (miell për makarona) i cili do përdoret për me shume 

se nevojat e muajit mars 2024. Kjo ka bërë që në muajin Mars 2024 Delta sh.p.k të krijojë një diference 

negative (TVSH e kreditueshme) në shumën 1,480,914 Lek, shumë e cila do përdoret për të ulur 

shumën e TVSH së pagueshme të muajit Prill 2024.  

Në të dy muajt kemi shitje ose blerje të cilat nuk kanë TVSH, le ti analizojmë me radhë: 

- Faturime të ardhura për dhënie ambiente me qira. Dhënia e ambienteve me qira afatgjatë, 

përgjithësisht është me TVSH të përjashtuar kur plotësohen disa kushte. 

- Fatura e transportit ndërkombëtar për importin e miellit të grurit. Transporti ndërkombëtar 

i mallrave dhe njerëzve është me TVSH zero. 

- Fatura për taksat e Bashkisë. Taksat dhe shumë shërbimet publike janë të përjashtuara nga 

TVSH. 

- Fatura për blerjen e një auto veturë. Nuk lejohet kreditimi i TVSH për blerjen e auto veturave. 

- Fatura për darkë pune me klientët. Nuk lejohet kreditimi i TVSH për shpenzime pritje 

përcjellje. 

Ligji nr. 92/2014 përcakton gjoba dhe kamat vonesa për mos deklarime dhe për mos zbatim të 

rregullt të ligjit për TVSH, si p.sh., gjobat, interesat për pagesat e vonuara dhe detyrime për kreditim 

të pa lejuara, ose për fshehje të të ardhurave dhe evazion fiskal. 

Ligji i TVSH-së nr. 92/2014 luan një rol të rëndësishëm në formësimin e mjedisit të biznesit në 

Shqipëri: 

TVSH-ja është një nga burimet kryesore të të ardhurave për qeverinë shqiptare e cila ndihmon në 

financimin e shërbimeve publike dhe infrastrukturës, duke kontribuar në zhvillimin e përgjithshëm 

ekonomik të vendit. 

Detyrimi për të qenë në përputhje me ligjin e TVSH-së nr. 92/2014, kërkon sisteme të duhura 

kontabël dhe raportim të rregullt. 

Për magjistratët, ligji i TVSH-së është i rëndësishëm në disa aspekte: 

Në rastet që përfshijnë mosmarrëveshje tatimore, procese gjyqësore tregtare ose falimentim, të 

kuptuarit e ligjit të TVSH-së është thelbësor për përcaktimin e saktësisë së pretendimeve tatimore, 

identifikimin e mashtrimit të mundshëm dhe për t'u siguruar që bizneset janë në përputhje me 

detyrimet e tyre tatimore. 

Të dhënat e TVSH-së, të tilla si faturat dhe deklaratat tatimore, mund të shërbejnë si dëshmi e 

rëndësishme në çështjet ligjore. Magjistratët duhet të jenë në gjendje të interpretojnë këto dokumente 

për të vlerësuar legjitimitetin e pretendimeve financiare dhe transaksioneve. 

Magjistratët mund të përfshihen në zbatimin e dënimeve për mosrespektim të rregulloreve të TVSH-

së. Këtu përfshihen vendimet për rastet e evazionit fiskal, pretendimet mashtruese të TVSH-së ose 

mosmarrëveshjet ndërmjet bizneseve dhe autoriteteve tatimore. 

Ligji i TVSH-së nr. 92/2014 ndikon ndjeshëm në praktikat kontabël të korporatave në Shqipëri: 

Korporatat duhet të zbatojnë sisteme të kontabilitetit që mund të gjurmojnë me saktësi TVSH-në për 

blerjet dhe shitjet. Kjo përfshin mbajtjen e regjistrave të detajuar të të gjitha transaksioneve që i 

nënshtrohen TVSH-së. 

TVSH-ja mund të ndikojë në fluksin e parave të një kompanie, pasi bizneset duhet të paguajnë 

TVSH-në për blerjet e tyre e më pas ta përdorin atë për kompensimin e TVSH-së së faturuar në shitje. 

Por blerja dhe shitja mund të mos ndodhin në të njëjtën periudhë.  

Korporatat duhet të dorëzojnë rregullisht deklaratat e TVSH-së dhe të sigurojnë që të dhënat e tyre 

të kontabilitetit të jenë në përputhje me rregulloret e TVSH-së. Mospërputhja mund të rezultojë në 

ndëshkime të konsiderueshme, duke e bërë të rëndësishme raportimin e saktë dhe depozitimin në 

kohë. 

Ligji i TVSH-së nr. 92/2014 kërkon që bizneset të jenë të gatshme për inspektim gjatë gjithë kohës, 

pasi autoritetet tatimore mund të kryejnë kontrolle për të garantuar respektimin. Kjo kërkon 

mbajtjen e të dhënave të sakta dhe të përditësuara financiare. 

Ligji i TVSH-së nr. 92/2014 në Shqipëri është një aspekt themelor i sistemit tatimor të vendit, me 

implikime të gjera për bizneset, magjistratët dhe ekonominë. Për korporatat, ajo kërkon praktika të 

sakta kontabël dhe pajtueshmëri me kërkesat e raportimit. Për magjistratët, kuptimi i ligjit është 

thelbësor në zgjidhjen e mosmarrëveshjeve tatimore dhe sigurimin e zbatimit të drejtë të 

rregulloreve tatimore. 

6. Ligji Për Sigurimet Shoqërore dhe Shëndetësore 

Ligji i Sigurimeve Shoqërore në Shqipëri Nr. 7703 datë 11.05.1993, përcakton kuadrin për sistemin e 

sigurimeve shoqërore të vendit, i cili ofron përfitime të tilla si pensionet dhe sigurimet shëndetësore. 

Ky ligj luan një rol vendimtar në garantimin e pagesës së pensionit pasi ata kanë mbushur moshën 

e caktuar, përfitimin e pagesave gjatë periudhave të sëmundjes, gjatë periudhës së lejes së lindjes 

dhe në rastet e humbjes së aftësisë për punë. Sistemi i sotëm i sigurimeve bazohet në kontributin e 

punëdhënësve (subjektet ekonomike) dhe të punëmarrësve (individëve të punësuar). 

Në mënyrë periodike dhe sistematike, qeveria rishikon skemën e sigurimeve shoqërore dhe merr 

masa për forcimin e efektivitetit të saj nëpërmjet përcaktimit të pagës minimale dhe të pagës 

maksimale të sigurushme, rishikimin dhe indeksimin e pensioneve në kuadrin e dinamikes 

ekonomike të vendit, etj. 

6.1. Përmbajtja e Ligjit 

Ligji nr. 7703/1993 mbulon kryesisht fushat e mëposhtme: 

• Pensionet e pleqërisë: Nëpërmjet skemës së pensioneve ligji siguron të ardhura për individët 

që kanë mbushur moshën e pensionit dhe kanë paguar kontribute në sistemin e sigurimeve 

shoqërore për një periudhë minimale të kërkuar. 

• Pensionet e aftësisë së kufizuar: Janë mbështetje financiare për individët që janë të paaftë për 

të punuar për shkak të aftësive të kufizuara fizike ose mendore, përkohësisht ose 

përfundimisht. 

• Pensionet e të mbijetuarve: Përfitimet e dhëna për personat në ngarkim të individëve të 

vdekur që mbuloheshin nga sistemi i sigurimeve shoqërore. 

• Sigurimi shëndetësor: Ligji nr. 7703/1993 kërkon që punëdhënësit dhe punëmarrësit të 

kontribuojnë në një fond sigurimi shëndetësor, i cili mbulon shpenzimet mjekësore, duke 

përfshirë qëndrimet në spital, operacionet dhe medikamentet, etj. Sistemi është krijuar për të 

siguruar që të gjithë qytetarët të kenë akses në shërbimet e kujdesit shëndetësor. 

• Leje lindje: Ligji nr. 7703/1993 përfshin dispozita për leje para lindje dhe paslindje, duke 

siguruar që nënat e reja të marrin mbështetje financiare gjatë kohës së lindjes dhe kujdesit 

për fëmijën e lindur. 

• Përfitime të tjera sociale: Përfitimet shtesë mbulojnë rrethana specifike si lëndimet ose 

aksidente në punë, sëmundjet dhe rreziqe të tjera sociale. 

Roli i ligjit të sigurimeve shoqërore dhe shëndetësore në mjedisin e biznesit: 

• Ligji i Sigurimeve Shoqërore nr. 7703/1993 ka një ndikim të rëndësishëm në mjedisin e 

biznesit në Shqipëri, pasi përcakton detyrimet që kanë punëdhënësit në lidhje me kontributet 

e tyre në sistemin e sigurimeve shoqërore. 

• Njësive ekonomike u kërkohet të regjistrojnë punonjësit e tyre në sistemin e sigurimeve 

shoqërore dhe të sigurojnë që kontributet të paguhen në kohë. 

• Punëdhënësit duhet të zbresin nga paga e punëmarrësit pjesën takuese të kontributeve të 

punëmarrësit në sistemin e sigurimeve shoqërore, së bashku me kontributet e punëdhënësit.  

• Njësitë ekonomike duhet të respektojnë rregulloret e përcaktuara në ligj për të shmangur 

ndëshkimet, të cilat mund të përfshijnë gjoba ose veprime ligjore. 

 

6.2. Rëndësi për Magjistratët 

Të kuptuarit e Ligjit të Sigurimeve Shoqërore është thelbësor për magjistratët për disa arsye: 

• Shumë mosmarrëveshje ligjore mund të lindin nga mosmarrëveshjet mbi kontributet e 

sigurimeve shoqërore, të drejtën për përfitime ose pretendimet për përfitime të papaguara. 

Magjistratët duhet të kenë njohuri mbi ligjin për të gjykuar me drejtësi këto mosmarrëveshje. 

• Në rastet që përfshijnë mosmarrëveshje në fushën e punësimit, të tilla si përfundimi i gabuar 

i marrëdhënies së punës ose mosmarrëveshjet për përfitimet nga ndërprerja e marrëdhënies 

së punës,  gjyqtarët duhet të kuptojnë detyrimet e sigurimeve shoqërore si të punëdhënësve 

ashtu edhe të punonjësve. 

• Magjistratët mund të përfshihen në rastet kur bizneset akuzohen për mosrespektim të ligjeve 

të sigurimeve shoqërore, si në rastet mos deklarimit të punonjësit, ose të deklarimit të pagave 

më të ulëta ose duke mos kryer pagesën për kontributet e deklaruar. 

 

6.3. Ndikimi i ligjit në mbajtjen e kontabilitetit për njësitë ekonomike 

Ligji i Sigurimeve Shoqërore nr. 7703/1993 ka disa implikime për kontabilitetin e korporatave: 

• Subjektet duhet të llogarisin dhe regjistrojnë me saktësi kontributet e sigurimeve shoqërore 

si pjesë e kontabilitetit të listës së pagave. Kjo përfshin kontributin e punëdhënësit dhe 

zbritjet nga pagat të punonjësve. 

• Kontributet e sigurimeve shoqërore janë një shpenzim i rëndësishëm për bizneset dhe duhet 

të raportohen në pasqyrat e tyre financiare. Raportimi i saktë i tyre është me rëndësi për 

pasqyrimin e drejtë të rezultatit të vitit dhe atij tatimor.  

• Bizneset duhet të marrin parasysh koston e kontributeve të sigurimeve shoqërore gjatë 

buxhetimit dhe parashikimit të aktivitetit të tyre. Kjo është veçanërisht e rëndësishme për 

ato subjekte që zhvillojnë aktivitetin në ato sektorë të industrisë ku kosto e punës së krahut 

është pjesë e rëndësishme e shpenzimeve totale, si p.sh., subjektet e fasonit. 

• Kompanitë duhet të llogarisin kostot që lidhen me sigurimin e pajtueshmërisë me rregulloret 

e sigurimeve shoqërore, duke përfshirë kostot administrative dhe gjobat e mundshme për 

mospërputhje. 

Le të shikojmë një shembull se si llogariten kontributet e punëdhënësit dhe ndalesat e të punësuarve 

për sigurimet shoqërore. Të dhënat që duhen:  

­ Paga minimale e sigurueshme aktualish është 40,000 Lek në muaj. 

­ Paga maksimale e sigurueshme për sigurime shoqërore  aktualisht është 176,416 Lek në muaj. 

­ Kontributet e punëdhënësit: 15% për sigurime shoqërore dhe 1.7% për sigurime 

shëndetësore 

­ Kontributet e punëmarrësit: 9.5% për sigurime shoqërore dhe 1.7% për sigurime 

shëndetësore 

Nr.  Individi 1 Individi 2 Individi 3 Individi 4 (*) 

1 Paga mujore sipas kontratës 40,000 160,000 180,000 100,000 

 SIGURIME SHOQËRORE     

2 Paga e sigurueshme për sigurime shëndetësore 40,000 160,000 176,416 (*) 56,416 

3 Kontribute të punëdhënësit (aktualisht 15%)          6,000  24,000  26,462           8,462  

4 Ndalesa nga paga e punëmarrësit (9.5%)          3,800  15,200  16,760  5,360  

 Totali i kontributeve për sigurime shoqërore 

(3+4)          9,800  39,200  43,222           13,822  

 SIGURIME SHËNDETËSORE     

6 Paga për sigurime shëndetësore (**) 40,000 160,000 180,000 100,000 

7 Kontribute të punëdhënësit (aktualisht 1.7%)             680  2,720  3,060  1,700  

8 Ndalesa nga paga e punëmarrësit (1.7%)             680  2,720  3,060  1,700  

 Totali i kontributeve për sigurime shëndetësore 

(7+8)          1,360   5,440  6,120  3,400  

(*) Individi i 4 është i dy punësuar dhe te puna tjetër merr një pagë prej 120,000 Lek në muaj, kështu 

që te puna e dytë do sigurohet vetëm për pjesën e cila së bashku me pagën te puna e parë arrin pagën 

maksimale të sigurueshme, që në rastin tonë 176,416 – 120,000 = 576,416 Lek. 

(**) Në dallim nga kontributi për sigurime shoqërore i cili ka një pagë maksimale të sigurueshme, 

kontributi për sigurimet shëndetësore nuk ka një pagë maksimale të sigurueshme pra kontributet për 

sigurimet shëndetësore llogariten mbi të gjithë pagën pa ndonjë kufizim të sipërm. 

Ligji i Sigurimeve Shoqërore dhe shëndetësore në Shqipëri është pjesë e rëndësishme e legjislacionit 

që prek individët, bizneset dhe ekonominë e gjerë. Për magjistratët, një kuptim i thellë i këtij ligji 

është thelbësor për zgjidhjen e mosmarrëveshjeve dhe për të siguruar që drejtësia të vihet në vend 

në rastet që përfshijnë çështje të sigurimeve shoqërore. Për bizneset, respektimi i ligjit nuk është 

vetëm një detyrim ligjor, por edhe një aspekt i rëndësishëm i planifikimit dhe raportimit financiar. 

Çështjet më të rëndësishme ligjore në lidhje me Ligjin e Sigurimeve Shoqërore në Shqipëri përfshijnë 

përgjithësisht mosmarrëveshje mbi përshtatshmërinë për përfitime, llogaritjen e kontributeve dhe 

respektimin e sigurimeve shoqërore nga punëdhënësi. 

 

7. Marrëveshjet dy palëshe me vendet e tjera 

Marrëveshjet tatimore janë marrëveshje ndërmjet dy ose më shumë vendeve të krijuara për të 

shmangur ose zbutur tatimin e dyfishtë mbi të ardhurat e fituara në një vend nga rezidentët e një 

vendi tjetri. Këto traktate ofrojnë një kornizë për përcaktimin se cili vend ka të drejtat tatimore mbi 

lloje të caktuara të të ardhurave dhe sigurojnë që tatimpaguesit të mos paguajnë tatimin për të njëjtat 

të ardhura në juridiksione të shumta. 

7.1. Ndikimi i marrëveshjeve tatimore në veprimtarinë e biznesit: 

• Mundëson që bizneset të mos tatohen për të njëjtat të ardhura në shumë vende.  

• Redukton barrën tatimore në operacionet ndërkombëtare. 

• Ofron norma të reduktuara të tatimit në burim për dividendët, interesat dhe honoraret.  

• Rrit rentabilitetin e investimeve ndërkombëtare.. 

• Përcakton se cili vend ka të drejtë të tatojë lloje të veçanta të të ardhurave (p.sh. honorare, 

dividendë).  

• Redukton mosmarrëveshjet tatimore dhe pasiguritë për bizneset që operojnë në tregje 

ndërkombëtare. 

• Lehtëson shkëmbimin e informacionit ndërmjet autoriteteve tatimore për të parandaluar 

evazionin fiskal dhe për të siguruar pajtueshmërinë.  

• Rrit transparencën dhe bashkëpunimin ndërmjet vendeve. 

• Ofron mekanizma për zgjidhjen e mosmarrëveshjeve tatimore ndërmjet vendeve.  

• Ofron mbrojtje për bizneset ndaj praktikave diskriminuese tatimore. 

• Tërheq investimet e huaja duke ofruar kushte të favorshme tatimore.  

• Inkurajon tregtinë ndërkufitare dhe zgjerimin e biznesit. 

• Kërkon që bizneset të jenë të vetëdijshme dhe të respektojnë dispozitat e traktatit.  

• Kërkon dokumentacion të duhur për të përfituar nga përfitimet e traktatit (p.sh. certifikatat 

e rezidencës tatimore). 

Shqipëria ka lidhur disa traktate tatimore me vende të ndryshme për të nxitur tregtinë dhe 

investimet ndërkombëtare. Këto traktate janë krijuar për të: 

• Siguruar që të ardhurat e fituara nga subjektet shqiptare nga burime të huaja të mos tatohen 

sërish në Shqipëri. 

• Inkurajuar investimet e huaja duke ofruar stimuj tatimorë dhe duke reduktuar barrierat 

tatimore për kompanitë e zotëruara nga jo-rezidendët. 

7.2. Si mund të përdorin bizneset marrëveshjet tatimore 

Në mënyrë që subjektet të cilat realizojnë të ardhura në vende të tjera, të përfitojnë nga mundësitë 

që ofrojnë marrëveshjet dypalëshe duhet të njohin mirë kushtet që parashtrojnë këto marrëveshje, 

sigurojnë gjithë informacionin që kërkon marrëveshja dhe të kërkojnë ndihmën e konsulentëve për 

ato raste që janë të ndërlikuara.  

Duke konkluduar mund të themi që Kuadri ligjor që rregullon tatimet, kontabilitetin, auditimin dhe 

raportimin financiar në Shqipëri janë pjesë përbërëse e ruajtjes së një mjedisi të fortë biznesi, 

garantimit të transparencës dhe nxitjes së rritjes ekonomike. Çdo ligj që kemi diskutuar luan një rol 

kritik në formësimin e peizazhit financiar të vendit, duke ndikuar në mënyrën se si funksionojnë 

bizneset, si regjistrohen dhe raportohen të dhënat financiare dhe sesi rregullohen dhe mbikëqyren 

këto aktivitete. 

Këto ligje ofrojnë udhëzimet dhe rregullat e nevojshme për bizneset që duhet të ndjekin, duke 

siguruar kushte të barabarta dhe duke nxitur konkurrencën e ndershme. Duke rregulluar aspekte si 

tatimi mbi të ardhurat, TVSH-ja, sigurimet shoqërore dhe procedurat fiskale, kuadri ligjor krijon një 

mjedis të parashikueshëm dhe të qëndrueshëm që inkurajon investimet dhe zhvillimin ekonomik. 

Respektimi i këtyre ligjeve është jo vetëm i detyrueshëm, por edhe i dobishëm për bizneset për të 

shmangur mosmarrëveshjet ligjore dhe ndëshkimet financiare. 

Për profesionin e kontabilitetit, këto ligje janë themelore. Ata diktojnë se si transaksionet financiare 

regjistrohen, raportohen dhe auditohen. Ligji për Kontabilitetin dhe Pasqyrat Financiare, në veçanti, 

përcakton standardet për raportimin financiar, duke siguruar që pasqyrat financiare të jenë të sakta, 

të besueshme dhe të qëndrueshme. Zbatimi i Standardeve Ndërkombëtare të Raportimit Financiar 

(SNRF) dhe Standardeve Kombëtare të Kontabilitetit (SKK) siguron që kompanitë shqiptare të 

përputhen me praktikat më të mira botërore, gjë që është thelbësore për tërheqjen e investimeve të 

huaja dhe për kompanitë që operojnë ndërkombëtarisht. 

Për gjyqtarët, kuptimi i këtyre kornizave ligjore është thelbësor në gjykimin e çështjeve që përfshijnë 

mosmarrëveshje financiare. Ligjet ofrojnë bazën për interpretimin e provave financiare, kuptimin e 

implikimeve financiare të shkeljeve kontraktuale dhe përcaktimin e ligjshmërisë së praktikave të 

biznesit. Qoftë rasti i evazionit fiskal, pasqyrave financiare të kontestuara ose pretendimeve për 

fitime të munguara, njohuritë ligjore të marra nga këto korniza u mundësojnë gjyqtarëve të marrin 

vendime të informuara, të drejta dhe të drejta. 

Si përfundim, këto ligje janë baza e rregulloreve financiare dhe të biznesit të Shqipërisë. Ato jo vetëm 

që mbrojnë integritetin e mjedisit të biznesit, por gjithashtu mbështesin raportimin e saktë dhe 

transparent të informacionit financiar, i cili është vendimtar për gjyqësorin në garantimin e 

vendosjes së drejtësisë në mosmarrëveshjet financiare. Si i tillë, edukimi i vazhdueshëm dhe kuptimi 

i këtyre ligjeve janë thelbësore për të gjitha palët e interesuara, veçanërisht gjyqtarët, të cilët luajnë 

një rol kryesor në ruajtjen e shtetit të së drejtës. 

